
凌雲臺

作者：王褒 (南北朝)　北周

本作品收錄於《王司空集》

版本信息

髙臺懸百尺，中夕殊未窮。

北臨酸棗寺，西眺明光宫。

城傍抵雙府，林裏對相風。

書題鹿盧牓，觀寫飛亷銅。

牕開神女電，梁映美人虹。

虞捐濫天寵，鄭瞀特懷忠。

莊生垂翠釣，昭儀拒一作「抵」鬬熊。

馳輪有盈缺，人道亦汙隆。

還念西陵舞，非復鄴城中。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

